
Fundur hverfisráðs Öxarfjarðar 

Mætt á fundinn: 

Ann-Charlotte Fernholm, Brynjar Þór Vigfússon, Stefán Haukur Grímsson og Einar Ingi 

Einarsson. 

 

Fundur settur kl. 17:00 

 

Eftirfarandi mál voru á dagskrá: 

1. Aðalskipulag Norðurþings: Kynning tillögu á vinnslustigi (Nýtt aðalskipulag) 

2. Önnur mál 

 

 

1. Aðalskipulag Norðurþings: Kynning tillögu á vinnslustigi (Nýtt aðalskipulag) 

Hverfisráð Öxarfjarðar fjallaði um "Aðalskipulag Norðurþings: Kynning tillögu á vinnslustigi" 

og hefur bókað eftirfarandi: 

• Óskað er eftir að stigið verði mjög varlega til jarðar þegar kemur að því að setja niður 

vindorkugarð við Hnotastein. Þetta er afskaplega umdeilt mál meðal íbúa 

Norðurþings og mikilvægt að öll möguleg áhrif sé skoðuð í þaula.  

Svæðið sem um ræðir og merkt er VA1 í skipulaginu þarf að skoða sérstaklega og 

skilgreina hvort það sé iðnaðarsvæði eða vatnsverndarsvæði. Þarna rennur mikið af 

ferskvatni og mjög hætt við mengun sé mikið rask þarna. Áður en nokkrar 

framkvæmdir fara í gang þarf að liggja ljóst fyrir að engin hætta sé á mengun í 

vatninu.  

Hverfisráð lýsir yfir áhyggjum af því að vindorkugarðurinn sé í eigu erlendra aðila og 

sá möguleiki sé fyrir hendi að hagsmunir íbúa verði virtir að vettugi. 

• Hverfisráð gerir athugasemd við flokkun vega í náttúru Íslands. Tryggja verður að rétt 

skráning og flokkun sé á vegum sem og að landeigendur eigi ekki á hættu að vera í 

órétti á eigin landi. 

• Hverfisráð telur jákvætt að gerður sé fallegur miðbær á Húsavík og myndi í því ljósi 

einnig vilja sjá í aðalskipulagi svipað metnaðarfulla framtíðarsýn varðandi þéttbýlin á 

austursvæði Norðurþings á Raufarhöfn og Kópaskeri. 

• Smjörhólsvirkjun. Ráðið gerir ekki athugasemdir um þetta að svo stöddu þar sem 

málið er ekki komið nógu langt til að koma með athugasemdir og meiri rannsókna er 

þörf. Þó er hvatt til þess að fara varlega og passa upp á að framkvæmdir hafi sem 

minnst rask á umhverfið og lífríki. 

• Dúddavöllur á Kópaskeri. Hverfisráð óskar eftr að vita hvað felst í þeim orðum að 

"haldið verði áfram að byggja upp íþróttavöll og tengda aðstöðu." Spurt er hvenær 

var eitthvað gert þar síðast og hvenær var því hætt? Hvað er fyrirhugað að gera? 

Bendir einnig á að íþróttavöllur er einnig staðsettur í Lundi nálægt Öxarfjarðarskóla. 

Einnig skuli stefnt að uppbyggingu þar. 

• Varðandi jarðskjálfta á Kópaskeri. Í ljósi þess sem gerst hefur í Grindavík er óskað 

eftir að Norðurþing láti útbúa nýtt sprungukort fyrir svæðið.  

• Hverfisráð lýsir yfir ánægju með að farið verði í frekari nýtingu á jarðhita þar sem nóg 

sé af heitu vatni til staðar. Margt er hægt að gera sé jarðhitinn nýttur vel. 

 

2. Önnur mál 

Skólastjóri Öxarfjarðarskóla hafði samband við formann hverfisráðs og vildi að ráðið færi yfir 

sundkennslu í Lundi.  

Rætt var um hvort og þá hvernig væri hægt að halda lauginni í Lundi gangandi. Sé það hægt 

þá ætti að reyna allt til að gera það, þó það sé tímabundið. Farið yfir það sem fram kom á 

íbúafundi sem haldinn var 25 nóvember 2024 en þar var talað um að hægt væri að halda 

henni gangandi fyrir skólasund. 

Nauðsynlegt er að fá starfsmann sem kann á búnaðinn, eða einhvern sem er treyst til að 

læra á hann, til að halda lauginni við á meðan verið er að bíða eftir að ný verði byggð. 

Einungis eigi að halda henni opinni fyrir skólasund.  

Kostnaðurinn við að keyra börnum til Húsavíkur eða Raufarhafnar er of mikill og eins fer í 

það tími sem hægt væri að nýta betur til annarra hluta. 

          Fundi slitið 19:00 



Undirritunarsíða

Signe Ann-Charlotte Fernholm Brynjar Þór Vigfússon

Stefán Haukur Grímsson

